
Na osnovu čl. 16. i 72. Zakona o hrani ("Službeni glasnik 

BiH", broj 50/04) i člana 17. Zakona o Vijeću ministara Bosne i 
Hercegovine ("Službeni glasnik BiH", br. 30/03, 42/03, 81/06, 
76/07, 81/07, 94/07 i 24/08), Vijeće ministara Bosne i 
Hercegovine, na prijedlog Agencije za sigurnost hrane Bosne i 
Hercegovine, u saradnji s nadležnim organima entiteta i Brčko 
Distrikta Bosne i Hercegovine, na 4. sjednici održanoj 21. 
marta 2012. godine, donijelo je 

PRAVILNIK 
O MAKSIMALNO DOZVOLJENIM KOLIČINAMA 

RADIOAKTIVNE KONTAMINACIJE HRANE I HRANE 
ZA ŽIVOTINJE NAKON NUKLEARNOG INCIDENTA 

ILI DRUGIH SLUČAJEVA RADIOLOŠKE OPASNOSTI 

Član 1. 
(Predmet) 

Ovim pravilnikom propisuje se maksimalno dozvoljena 
količina radioaktivne kontaminacije hrane i hrane za životinje 
nakon nuklearnog incidenta ili drugih slučajeva radiološke 
opasnosti. 

Član 2. 
(Stavljanje na tržište) 

Zabranjeno je stavljati na tržište hranu i hranu za životinje 
čija je maksimalno dozvoljena količina (u daljnjem tekstu: 
MDK) radioaktivnih materija veća od MDK propisane ovim 
pravilnikom. 

Član 3. 
(MDK) 

MDK radioaktivnih materija u hrani propisana je u 
Aneksu I. koji je sastavni dio ovog pravilnika. 

Član 4. 
(MDK za manje važnu hranu) 

(1) Manje važna hrana je hrana manjeg prehrambenog 
značaja koja čini marginalan udio u ishrani ljudi. 

(2) MDK radioaktivnih materija u manje važnoj hrani je deset 
puta veća od propisane u dijelu "Ostala hrana osim manje 
važne hrane" iz Aneksa I. ovog pravilnika. 

(3) Lista manje važne hrane data je u Aneksu II. koji je 
sastavni dio ovog pravilnika. 

Član 5. 
(MDK Cezija-134 i Cezija-137 u hrani za životinje) 

MDK Cezija-134 i Cezija-137 u hrani za životinje 
propisana je u Aneksu I. Tabela 2. ovoga pravilnika. 

Član 6. 
(Primjena Pravilnika) 

Ovaj pravilnik primjenjuje se samo u slučaju da Vijeće 
ministara Bosne i Hercegovine proglasi neposrednu radiološku 
opasnost, a na prijedlog Koordinacionog tijela, u skladu s 
članom 17. stav (1) Okvirnog zakona o zaštiti i spašavanju ljudi 
i materijalnih dobara od prirodnih ili drugih nesreća u Bosni i 
Hercegovini ("Službeni glasnik BiH", broj 50/08). 

Član 7. 
(Stupanje na snagu) 

Ovaj pravilnik stupa na snagu osmog dana od dana 
objavljivanja u "Službenom glasniku BiH". 

VM broj 50/12 
21. marta 2012. godine 

Sarajevo

Predsjedavajući 
Vijeća ministara BiH 

Vjekoslav Bevanda, s. r.

